
Jemaat-jemaat Allah Al- Maséhi
Sabat 7/1/27/120

Puasa bagi Orang yang Berdosa dengan Tidak Sengaja dan Tanpa Sedar
Teman-teman sekalian,

Sabat ini adalah salah satu waktu di mana kita berpuasa dan bukannya beraya pada hari Sabat. Tahun ini hari ketujuh Abib jatuh pada hari Sabat. Seperti yang kita tahu, hari ini adalah hari yang dikhususkan bagi Pengudusan Orang yang Berdosa dengan Tidak Sengaja dan Tanpa Sedar yang hadir di dalam umat Tuhan serta mereka yang tidak sedar dalam masyarakat secara keseluruhannya. Pengudusan ini harus dilaksanakan juga dalam Milenium nanti seperti mana Yehezkiel memberitahu kita. Asas Alkitab bagi puasa ini dijelaskan dalam karya Pengudusan Orang-orang yang Berdosa Tidak Sengaja dan Tidak Sedar (No. 291). Pada hari ini kita pergi menghampiri Tuhan sambil memohon agar dosa-dosa mereka yang tidak sengaja dan mereka yang berdosa tanpa menyedarinya diampuni, dan agar Tuhan campur tangan untuk memimpin mereka kepada pertaubatan dan pemahaman.

Dalam bangsa Israel, ini merupakan suatu keadaan fizikal bagi prinsipal-prinsipal rohani. Jika ianya satu proses sah sebelum zaman Jemaat di bawah Para Nabi dan Hakim, maka, ia juga sah hari ini. Bangsa-bangsa Israel (USA, England, Kanada, Afrika Selatan, Australia dan banyak negara Eropah lain yang kita kenalpasti dalam laman web Abraham’s Legacy (pada www.Abrahams-Legacy.org)) tidak sedar hari ini bahawa mereka sebenarnya adalah Israel yang tidak taat. Agar ia dibetulkan dalam kebenaran, terdapat mereka yang telah dipimpin kepada pertaubatan. Mereka telah menjadi Israel rohani yang terdiri dari ramai bangsa dan merupakan para imam Ha Elohim, Allah Maha Esa, Eloah. Kita adalah Jemaat Tuhan itu, Jemaat Yahovah Semesta Alam. Kita diserahkan kepada Yahovah, (suara) Yesus Mesias. Satu-satunya Anak yang dilahirkan dari ramai anak.

Hukumannya sewaktu era sebelum Jemaat kerana pemberontakan dan ketidaktaatan adalah, Tuhan ITU, Ha Elohim, Eloah akan “melanda” mereka.

Untuk terus tinggal dalam jemaat Tuhan sebagai suatu Bangsa Suci, adanya keperluan untuk dikuduskan. Barangsiapa yang dikuduskan, atau dikhususkan, adalah suatu Bangsa Suci. Mereka bukannya lebih baik dari orang lain. Mereka secara lahirnya tidaklah lebih benar dari orang lain, namun telah dipilih oleh Ha Elohim untuk satu tujuan khusus.

Apakah ertinya menguduskan satu jemaat, atau seseorang, atau apa sekalipun?

Ia bermakna: menjadikan atau mengesahkan atau menjadikan terhormat, atau menjadikan suci; menjauhkan dari hal-hal cabul dan dedikasi kepada Tuhan; mentahbiskan benda-benda kepada Tuhan; mendedikasikan umat kepada Tuhan, menyucikan, membersihkan (sama ada luaran atau dalaman) atau menyucikan melalui penebusan. Ia bermakna menjadi bebas dari kebersalahan dosa. Ia utamanya mengaitkan, dalam jemaat Tuhan, penyucian dalaman melalui pembaharuan semula jiwa. Pengudusan dalam Jemaat adalah proses pentahbisan diri kepada Tuhan, iaitu satu aspek penting dalam menjadi seorang anggota umat Tuhan, iaitu satu karunia Tuhan (1 Tesalonika 4:4).

Alkitab menyuruh kita untuk menguduskan jemaat dengan puasa (Yoel 1:14; 2:15-16). Dalam minggu ini kami telah berdoa dan belajar untuk menyediakan diri kami untuk Paskah agar kami dikuduskan untuk menyertai perayaan tersebut. Kristus juga memberitahu kita bahawa kita dikuduskan melalui kebenaran Tuhan, iaitu firmanNya (Yohanes 17:17).

Maka, melalui doa serta puasa di dalam pembelajaran firman Tuhan, kita dikuduskan.

Keimamatan juga dituntut dikuduskan dan menyediakan dirinya oleh perintah Tuhan, namun sedikit saja yang melakukannya.

Juga para imam yang datang mendekat kepada TUHAN haruslah menguduskan dirinya, supaya TUHAN jangan melanda mereka. (Keluaran 19:22)

Melalui proses inilah kita dapat melaksanakan Paskah. Sungguhpun para pemimpin kita serta kebanyakan imam kita tidak menurut Hukum Taurat dan tidak melalui proses ini, mereka dapat diselamatkan melalui campur tangan kita. Apakah yang harus kita lakukan untuk membuang kesalahan serta memelihara Paskah dengan betul?

Mula-mula sekali, kita harus bersedia untuk merayakan Paskah itu dengan penuh tekun. Kita harus melihat pada Tuhan serta jemaat umat pilihan dan memelihara Paskah serta Roti Tidak Beragi dengan tekun, untuk Perjamuan Suci dan Hari Persediaan pada 14 Abib dan tempoh tujuh hari penuh perayaan itu dari 15 hingga 21 Abib.

Dalam dua minggu pertama Bulan Pertama, dari Tahun Baru pada satu Abib melalui puasa hari ketujuh Abib hingga hari ketiga belas Abib, kita memulakan proses pengudusan itu dan bersedia untuk memasuki Paskah. Ini dilambangkan oleh syarat dari segi fizikal untuk menyingkirkan ragi dari rumah-rumah kita. Kita diingatkan untuk membuang dosa rohani serta ‘dosa’ fizikal dengan menyingkirkan ragi dari rumah-rumah kita. Kemudian kita pergi ke tempat yang selamat yang dipilih Tuhan. Kita dicuci bersih dan diperbaharui dengan pencucian kaki, serta acara wain dan roti tidak beragi pada malam permulaan 14 Abib. Sungguhpun kita akan kembali kepada tempat tinggal kita masing-masing, jika kita berada di tempat yang dipilih Tuhan itu, kita haruslah mengingati isteri Lot dan mengasingkan diri kita daripada hal-hal dunia ini. Dengan cara ini, kita menyingkirkan ragi lama yang penuh dengan kebencian dan kejahatan setiap tahun yang telah menimbun.

Perhatikan fakta-fakta dari Tujuh Perayaan Paskah Terbesar Alkitab (No. 107). Dalam setiap Paskah ini, proses pengudusan serta pemeliharaan perayaan selama tujuh hari itu adalah kritikal kepada pemulihan semula jemaat itu. Dalam satu kes, jemaat itu tidak bersedia kerana imam-imamnya tidak layak disebabkan mereka tidak menguduskan diri mereka, dan para pembantu Lewi telah bertugas menggantikan mereka. Dalam satu pemulihan, jemaat tidak sempat bersedia dan kerana itu mereka telah memelihara Paskah kedua. Iaitu, mereka telah memelihara Paskah Bulan Kedua seperti yang diperuntukkan oleh Hukum. Jika kamu tidak dapat memelihara Paskah pertama dengan betul, maka kamu peliharalah Paskah kedua sebagai ganti dan kamu bersedialah untuk yang itu.

Dalam setiap selang dalam sejarah Paskah, kegagalan para imam telah membawakan kegagalan jemaat berkenaan. Pemulihan telah dicetuskan oleh sedikit orang yang tetap setia dan telah menguduskan diri mereka dengan betul.

Hari ini tiada bezanya. Para penatalayan atau kependetaan lazimnya bersalah bila saja terdapatnya kesalahan. Kita berpuasa pada hari ini untuk semua orang ini.

Dalam proses pemulihan ini, kita memelihara perayaan ini sepanjang tujuh hari kerana Tuhan memerintah kita melalui hamba-hambaNya para nabi, bahawa itulah apa yang Dia ingin kita lakukan dan kita sama ada setia atau bukan salah seorang dari umat pilihan itu.

Dalam Keluaran 12:14 kita baca:

Hari ini akan menjadi hari peringatan bagimu. Kamu harus meRAYAkannya (chagag SHD 2287) sebagai HARI RAYA (chag SHD 2282) bagi TUHAN (Yahovah SHD 3068) turun-temurun. Kamu harus merayakannya (chagag SHD 2287) sebagai ketetapan (SHD 2708) untuk selamanya (SHD 5769).

Keluaran 12:15-20 mengatakan:

15 Kamu makanlah roti yang tidak beragi tujuh hari lamanya; pada hari pertamapun kamu buanglah segala ragi dari rumahmu, sebab setiap orang yang makan sesuatu yang beragi, dari hari pertama sampai hari ketujuh, orang itu harus dilenyapkan dari antara Israel. 16 Kamu adakanlah pertemuan yang kudus, baik pada hari yang pertama maupun pada hari yang ketujuh; pada hari-hari itu tidak boleh dilakukan pekerjaan apapun; hanya apa yang perlu dimakan setiap orang, itu sajalah yang boleh kamu sediakan. 17 Jadi kamu harus tetap merayakan hari raya makan roti yang tidak beragi, sebab tepat pada hari ini juga Aku membawa pasukan-pasukanmu keluar dari tanah Mesir. Maka haruslah kamu rayakan hari ini turun-temurun; itulah suatu ketetapan untuk selamanya. 18 Dalam bulan pertama, pada hari yang keempat belas bulan itu pada waktu petang, kamu makanlah roti yang tidak beragi, sampai kepada hari yang kedua puluh satu bulan itu, pada waktu petang. 19 Tujuh hari lamanya tidak boleh ada ragi dalam rumahmu, sebab setiap orang yang makan sesuatu yang beragi, orang itu harus dilenyapkan dari antara jemaah Israel, baik ia orang asing, baik ia orang asli. 20 Sesuatu apapun yang beragi tidak boleh kamu makan; kamu makanlah roti yang tidak beragi di segala tempat kediamanmu."

Catatan-catatan berikutnya adalah penting berhubung perayaan tujuh hari Roti Tidak Beragi itu, atau malah, Perayaan Pondok Daun juga pada waktunya. Bagaimanapun, di sini kita tumpukan kepada Paskah dan Roti Tidak Beragi.

Kamus Brown-Driver-Briggs Hebrew and English Lexicon membuat catatan berikut (Cetakan ke 4 tahun 1999, bagi Edisi 1906, halaman 290).

(SHD) 2282 Chag

Perayaan – perkumpulan, hari raya, hari raya pilgrim (penziarah tanah suci). 

Alkitab huruf biru

1. Hari raya, khususnya yang dirayakan penziarahan tanah suci; 2. Suatu korban perayaan 

akar kata dari 2287  

(ibid) 2287 Chagag 

Membuat Lawatan Suci, Merayakan hari raya lawatan tanah suci.(pergi kepada atau menuju ke arah satu objek yang dihormati atau dipuja; Membuat Lawatan Suci ke Mekah; Sab. Membuat Lawatan Suci Sab. Denkm.86 dari 85  Syr. Merayakan satu perayaan.

Alkitab Huruf Biru:

1) mengadakan satu perayaan, mengadakan satu keramaian, membuat lawatan suci, memelihara perayaan lawatan suci, merayakan, menari, berjalan terhuyung-hayang

a) (Qal)

1) memelihara perayaan lawatan suci

2) terhuyung-hayang

Dalam catatan-catatan Ajaran Kunci NASV, kita baca:

Kata nama mas. Ini berasal dari [SHD] 2287. Ia bermakna perayaan atau hari raya. Idea-idea utamanya adalah perayaan suatu hari cuti. Kata nama ini muncul sebanyak 61 kali dan lazimnya merujuk kepada tiga hari raya utama Israel, yang memerlukan lawatan atau keberangkatan suci: Paskah dengan perayaan Roti Tidak Beragi; Perayaan Minggu-minggu; dan Perayaan Pondok Daun. Ianya satu musim kesukacitaan agama.

Definisi-definisi berikut boleh dianggap dipersetujui oleh CCG:

Pilgrim (pelawat tempat suci): seseorang yang berangkat, khususnya perjalanan jauh, ke suatu tempat suci sebagai perbuatan kebaktian; seorang pengembara atau perantau khususnya dalam negeri-negeri asing.

Pilgrimage (lawatan suci): satu perjalanan, khususnya perjalanan jauh yang dibuat menuju ke arah sesuatu tempat suci sebagai perbuatan kebaktian; satu perjalanan jauh, khususnya yang dibuat untuk melawat suatu tempat yang disanjungi. (rujuk Living Webster Dictionary 1977).
Keluaran 23:14-18 mengatakan:

14 "Tiga kali setahun haruslah engkau mengadakan perayaan bagi-Ku. 15 Hari raya Roti Tidak Beragi haruslah kaupelihara; tujuh hari lamanya engkau harus makan roti yang tidak beragi, seperti yang telah Kuperintahkan kepadamu, pada waktu yang ditetapkan dalam bulan Abib, sebab dalam bulan itulah engkau keluar dari Mesir, tetapi janganlah orang menghadap ke hadirat-Ku [Tuhan Allah: ha ‘adon Yahovah] dengan tangan hampa. 16 Kaupeliharalah juga hari raya menuai, yakni menuai buah bungaran dari hasil usahamu menabur di ladang; demikian juga hari raya pengumpulan hasil pada akhir tahun, apabila engkau mengumpulkan hasil usahamu dari ladang. 17 Tiga kali setahun semua orangmu yang laki-laki harus menghadap ke hadirat Tuhanmu TUHAN. 18 Janganlah kaupersembahkan darah korban sembelihan yang kepada-Ku beserta sesuatu yang beragi, dan janganlah lemak korban hari raya-Ku [Korban Paskah] bermalam sampai pagi. 

Kita lihat dari bentuk asal teks ini bahawa kita bertemu dengan Tuhan seperti yang ditetapkan di situ pada perayaan-perayaan itu di tempat dan dengan cara yang ditetapkan (Keluaran 25:22, 23:14-17; 29:42-46; 34:22-24; 40:34-35). Jemaat Tuhan menentukan di mana tempat yang ditetapkan itu dan Tuhan menempatkan tanganNya di situ. Sesiapa yang tidak membawa persembahan, tidak akan menghadap di hadiratNya, iaitu, Mesias yang merupakan kemuliaan Tuhan Israel serta Malaikat Hadirat di Sinai.

Jemaat tidak pernah dan tidak akan mempersetujui kegagalan untuk memelihara perayaan itu selama tujuh hari dan kembali kepada pekerjaan harian melainkan pekerjaan itu melibatkan khidmat kecemasan serta penjagaan orang sakit. Kitalah yang menyediakan diri kita serta jemaat, dan Tuhan kemudiannya bertindak untuk menguduskan tempat pertemuan tersebut serta keimamatan dalam pelaksanaan tugas-tugas jemaat umat pilihan itu.

Keluaran 29:42-46 dari Terjemahan Dunia Baru (NWT) menuliskan teks in:

42 suatu korban bakaran yang tetap di antara kamu turun-temurun, di depan pintu Kemah Pertemuan di hadapan TUHAN. Sebab di sana Aku akan bertemu dengan kamu, untuk berfirman kepadamu. 43 Di sanalah Aku akan bertemu dengan orang Israel, dan tempat itu akan dikuduskan oleh kemuliaan-Ku. 44 Aku akan menguduskan Kemah Pertemuan dan mezbah itu, lalu Harun dan anak-anaknya akan Kukuduskan supaya mereka memegang jabatan imam bagi-Ku. 45 Aku akan diam di tengah-tengah orang Israel dan Aku akan menjadi Allah mereka. 46 Maka mereka akan mengetahui, bahwa Akulah, TUHAN [Yahovah], Allah mereka, yang telah membawa mereka keluar dari tanah Mesir, supaya Aku diam di tengah-tengah mereka; Akulah TUHAN [Yahovah], Elohim mereka."

Ianya satu hubungan bersyarat, dan tanpa penyertaan penurutan kita, Yahovah Elohim kita tidak akan diam di tengah-tengah kita. Kitalah yang bertindak sebagai Khemah Kediaman Tuhan. Melalui Roh Kudus, Tuhan berdiam di dalam diri kita, dan ini khususnya tertumpu pada Perayaan-perayaan itu dan apabila kita bersama-sama.

Oleh itu, kita dituntut memelihara tiga perayaan setiap tahun. Kesemua kaum lelaki kita dituntut oleh hukum untuk berada di situ. Perayaan Roti Tidak Beragi harus dirayakan selama tempoh tujuh hari penuh perayaan itu, dan harus dipelihara sebagai satu hari raya. Tindakan melakukan kerja pada lima hari pertengahan dalam tempoh perayaan itu tidak bermakna bahawa kita dibenarkan kembali kepada pekerjaan-pekerjaan lazim kita sewaktu lima hari itu melainkan untuk membekalkan keperluan-keperluan perayaan-perayaan ataupun mereka yang memerlukan bantuan. Pekerjaan boleh dilakukan untuk mendapatkan makanan. Orang sakit boleh dijaga dan lain-lain hal yang perlu boleh dilakukan. Namun janganlah sama sekali seorang pendeta itu gagal untuk menyediakan arahan-arahan serta upacara-upacara perayaan itu sewaktu sepanjang tempoh perayaan tersebut.

Alkitab menuntut bahawa kita merayakan perayaan itu di luar kediaman kita untuk tiga puluh enam jam mula-mula perayaan ini, dari petang 14 Abib hingga pagi 15 Abib, iaitu dua malam dan satu hari. Kita kemudiannya dibenarkan pulang ke rumah kita masing-masing pada pagi hari kelima belas. Bagaimanapun, itu tidak bermakna bahawa kita dibenarkan meneruskan aktiviti-aktiviti pekerjaan lazim kita. Begitu juga, ianya tidak dipersetujui untuk kembali bekerja dan bertemu pada waktu malam. Korban-korban dilakukan pada sebelah pagi dan petang pada hari ketiga dan pada jam kesembilan. Tidak ada korban malam. Ada hanya dua jamuan, satu pada hari ke 14 dan satu lagi pada hari ke 15 Abib. Kamu rayakannya selama tujuh hari dan tiada seorangpun yang harus mendekati Tuhan dengan tangan kosong. Kamu harus membawa persembahan (Keluaran 23:15; Ulangan 16:1-8). Kita lihat tuntutan-tuntutan persembahan-persembahan itu serta acara-acara harian seperti yang disebutkan oleh nab Yehezkiel.

Komen-komen Yehezkiel mengenai Perayaan Roti Tidak Beragi

21 Pada bulan pertama, pada tanggal empat belas bulan itu haruslah kamu merayakan hari raya Paskah, dan selama tujuh hari kamu harus makan roti yang tidak beragi. 22 Pada hari itu raja harus mengolah lembu jantan sebagai korban penghapus dosa karena dirinya dan karena seluruh penduduk negeri. 23 Selama tujuh hari hari raya itu ia harus mengolah korban bakaran bagi TUHAN: tiap hari tujuh ekor lembu jantan dan tujuh ekor domba jantan yang tidak bercela dan untuk korban penghapus dosa tiap hari seekor kambing jantan. 24 Sebagai korban sajian ia harus mengolah satu efa tepung dengan seekor lembu dan satu efa tepung dengan seekor domba jantan dan minyak satu hin untuk satu efa. 

Raja diperlukan membekalkan korban-korban untuk tujuh hari itu, dan umat itu hadir selama tujuh hari tersebut. Dalam setiap pemulihan, sebilangan banyak binatang-binatang dibekalkan untuk korban-korban itu namun persembahan korban mandatori di bait suci ditentukan di sini.

Kita lihat dalam Pemulihan Hizkia bahawa ukuran kejayaan pemulihan umat adalah dengan semangat dan gaya pemeliharaan perayaan itu selama tempoh penuh tujuh hari itu.

Teks dalam 2 Tawarikh 30:20-27 menunjukkan bahawa para imamnya tidak kudus dan dalam pemulihan ini sebilangan besar imam-imam telah menguduskan diri mereka sendiri. Umat itu memelihara perayaan tersebut selama tujuh hari sepenuhnya dalam keikhlasan dan kebenaran. Mereka telah memuji Tuhan hari demi hari sepanjang tujuh hari itu, memuji Tuhan dan membuat persembahan serta pengakuan kepada Tuhan, dan para imam serta golongan Lewi mengajar pengetahuan Tuhan selama tujuh hari itu. Mereka begitu bersemangat sekali dan begitu gembira dalam kembalian mereka kepada pengetahuan kebenaran itu hinggakan mereka mengambil keputusan untuk merayakan perayaan itu sebanyak tujuh hari lagi dalam pemujian Tuhan serta pembelajaran firmanNya.

20 TUHAN mendengar Hizkia dan membiarkan bangsa itu selamat. 21 Tujuh hari lamanya orang Israel yang berada di Yerusalem merayakan hari raya Roti Tidak Beragi dengan kesukaan yang besar, sedang orang-orang Lewi dan para imam setiap hari menyanyikan puji-pujian bagi TUHAN dengan sekuat tenaga. 22 Hizkia mengucapkan kata-kata pujian kepada semua orang Lewi yang menunjukkan akal budi yang baik dalam melayani TUHAN. Demikianlah orang memakan makanan perayaan selama tujuh hari, sambil mempersembahkan korban keselamatan dan mengucapkan syukur kepada TUHAN, Allah nenek moyang mereka. 23 emudian seluruh jemaah sepakat untuk berhari raya tujuh hari lagi. Lalu mereka berhari raya tujuh hari lagi dengan sukaria. 24 Sebab Hizkia, raja Yehuda, telah menyumbangkan kepada jemaah seribu ekor lembu jantan dan tujuh ribu kambing domba. Juga para pemimpin menyumbangkan kepada jemaah seribu ekor lembu jantan dan sepuluh ribu ekor kambing domba. Dan sebagian besar para imam telah menguduskan diri. 25 Seluruh jemaah Yehuda bersukaria, juga para imam dan orang-orang Lewi, dan seluruh jemaah yang datang dari Israel, serta orang-orang asing, baik yang datang dari tanah Israel, maupun yang tinggal di Yehuda. 26 Maka besarlah kesukaan di Yerusalem, karena sejak Salomo bin Daud, raja Israel, tidak pernah terjadi peristiwa semacam itu di Yerusalem. 27 Sesudah itu para imam Lewi bangun berdiri dan memberkati rakyat. Suara mereka didengar TUHAN dan doa mereka sampai ke tempat kediaman-Nya yang kudus di sorga.

Dalam Pemulihan Hizkia itu, kita lihat bahawa Tuhanlah yang menyembuhkan umat itu, namun mereka perlu dikuduskan dan dikumpulkan di Yerusalem.

Dalam Lukas 2:41-52 kita dapati satu kisah Paskah bahawa Mesias telah pergi ke Yerusalem pada umur dua belas tahun, di mana dia telah ditemui di kalangan alim ulama dalam Bait Suci sedang menanyakan soalan-soalan pada hujung tiga hari selepas perayaan itu. Teks dalam Lukas 2:41 jelas mengatakan bahawa ibubapa Kristus pergi setiap tahun ke perayaan ini di Yerusalem. Mereka merayakannya mengikut kebiasaan perayaan itu dan menghabiskan hari-hari perayaan itu (Lukas 2:42-43). Dalam kata lain, mereka memelihara bilangan hari sepenuhnya perayaan itu (Alkitab Belajar NASV mencatatkan tentang teks ini). Melalui ketaatan Kristus kepada Tuhan, seperti mana yang ditanam di dalamnya oleh ibubapanya, dia bertumbuh dalam hikmat dan kebesarannya. Ini adalah untuk melayakkan dirinya bagi tugasnya serta menguduskan dia untuk melaksanakan tugas tersebut. Dalam teks ini kita lihat bahawa dia sedang melakukan pekerjaan bapanya dalam kuasa dan kekuatan Roh Kudus, setelah menggenapi tempoh sepenuhnya Paskah kedua belasnya dan memulakan proses baligh yang membawa kepada kedewasaan.

Daripada statistik Josephus dalam Wars of the Jews (Perang-perang Orang Yahudi), kita tahu bahawa bilangan orang dalam lawatan suci di Yerusalem adalah melebihi dua setengah juta orang yang menjamu Paskah di situ setiap tahun.

Tiga perayaan Tuhan mempunyai tujuh komponen:

Tiga kali setahun di mana Tuhan memerintahkan kaum lelaki untuk berkumpul di hadiratNya (rujuk Ulangan 16:16) membabitkan bilangan tujuh sebagai bilangan kesempurnaan. Terdapat tujuh hari Roti Tidak Beragi, tujuh Sabat sempurna ke Pentakosta, dan tujuh hari Pondok Daun. Elemen tujuh ini dan bagaimana kita memelihara bilangan-bilangan tujuh ini adalah relevan berbanding berapa banyak kita menyediakan diri kita untuk membuang dosa-dosa kita serta mengambil bahagian dalam kudrat Tuhan dalam tempoh-tempoh itu. Amsal 16:3 menunjukkan kita bahawa apabila kita menyerahkan perbuatan kita kepada Tuhan maka terlaksanalah segala rencana kita. Hanya melalui penurutan saja barulah kita diberikan pemahaman yang lebih.

Roti Tidak Beragi dan Pondok Daun adalah selama tujuh hari dan Pentakosta terdiri dari tujuh Sabat sempurna:

Imamat 23:5-14 menunjukkan bahawa kita dituntut untuk memelihara tempoh tujuh hari ini dan mempersembahkan korban kepada Tuhan selama tujuh hari (Imamat 23:7).

Imamat 23:5-22 dan 23:34-44 menunjukkan kita turutan tujuh kali dalam persediaan dan pelaksanaan tiga tempoh perayaan itu.

23:5 Dalam bulan yang pertama, pada tanggal empat belas bulan itu, pada waktu senja, ada Paskah bagi TUHAN. 6 Dan pada hari yang kelima belas bulan itu ada hari raya Roti Tidak Beragi bagi TUHAN; tujuh hari lamanya kamu harus makan roti yang tidak beragi. 7 Pada hari yang pertama kamu harus mengadakan pertemuan kudus, janganlah kamu melakukan sesuatu pekerjaan berat. 8 Kamu harus mempersembahkan korban api-apian kepada TUHAN tujuh hari lamanya; pada hari yang ketujuh haruslah ada pertemuan kudus, janganlah kamu melakukan sesuatu pekerjaan berat." 

Unjukan Berkas memulakan perhitungan kepada Pentakosta

9 TUHAN berfirman kepada Musa: 10 "Berbicaralah kepada orang Israel dan katakan kepada mereka: Apabila kamu sampai ke negeri yang akan Kuberikan kepadamu, dan kamu menuai hasilnya, maka kamu harus membawa seberkas hasil pertama dari penuaianmu kepada imam, 11 dan imam itu haruslah mengunjukkan berkas itu di hadapan TUHAN, supaya TUHAN berkenan akan kamu. Imam harus mengunjukkannya pada hari sesudah sabat itu. 12 Pada hari kamu mengunjukkan berkas itu kamu harus mempersembahkan seekor domba berumur setahun yang tidak bercela, sebagai korban bakaran bagi TUHAN, 13 serta dengan korban sajiannya dari dua persepuluh efa tepung yang terbaik, diolah dengan minyak, sebagai korban api-apian bagi TUHAN yakni bau yang menyenangkan, serta dengan korban curahannya dari seperempat hin anggur. 14 Sampai pada hari itu juga janganlah kamu makan roti, atau bertih gandum atau gandum baru, sampai kamu telah membawa persembahan Allahmu; itulah suatu ketetapan untuk selama-lamanya bagi kamu turun-temurun di segala tempat kediamanmu.

Oleh itu, dari persediaan Paskah, kita memulakan perjalanan Tujuh Sabat Sempurna yang merupakan struktur penggenapan dan kesempurnaan sehingga kita menerima Roh Kudus dalam kuasa pada Pentakosta. Hanya dengan memelihara persembahan Unjukan Berkas sewaktu Perayaan Roti Tidak Beragi, barulah kita dapat memulakan perjalanan ini dengan penuh kesetiaan.

Perhitungan Pentakosta:

15 Kemudian kamu harus menghitung, mulai dari hari sesudah sabat itu, yaitu waktu kamu membawa berkas persembahan unjukan, harus ada genap tujuh minggu; 16 sampai pada hari sesudah sabat yang ketujuh kamu harus hitung lima puluh hari; lalu kamu harus mempersembahkan korban sajian yang baru kepada TUHAN. 17 Dari tempat kediamanmu kamu harus membawa dua buah roti unjukan yang harus dibuat dari dua persepuluh efa tepung yang terbaik dan yang dibakar sesudah dicampur dengan ragi sebagai hulu hasil bagi TUHAN. 18 Beserta roti itu kamu harus mempersembahkan tujuh ekor domba berumur setahun yang tidak bercela dan seekor lembu jantan muda dan dua ekor domba jantan; semuanya itu haruslah menjadi korban bakaran bagi TUHAN, serta dengan korban sajiannya dan korban-korban curahannya, suatu korban api-apian yang baunya menyenangkan bagi TUHAN. 19 Kemudian kamu harus mempersembahkan seekor kambing jantan sebagai korban penghapus dosa, dan dua ekor domba yang berumur setahun sebagai korban keselamatan. 20 Imam harus mengunjukkan semuanya beserta roti hulu hasil itu sebagai persembahan unjukan di hadapan TUHAN, beserta kedua ekor domba itu. Semuanya itu haruslah menjadi persembahan kudus bagi TUHAN dan adalah bagian imam. 21 Pada hari itu juga kamu harus mengumumkan hari raya dan kamu harus mengadakan pertemuan kudus, janganlah kamu melakukan sesuatu pekerjaan berat; itulah suatu ketetapan untuk selama-lamanya di segala tempat kediamanmu turun-temurun. 22 Pada waktu kamu menuai hasil tanahmu, janganlah kausabit ladangmu habis-habis sampai ke tepinya dan janganlah kaupungut apa yang ketinggalan dari penuaianmu, semuanya itu harus kautinggalkan bagi orang miskin dan bagi orang asing; Akulah TUHAN, Allahmu."

Pondok Daun juga mengikut turutan tujuh hari ini:

Imamat 23:34 Katakanlah kepada orang Israel, begini: Pada hari yang kelima belas bulan yang ketujuh itu ada hari raya Pondok Daun bagi TUHAN tujuh hari lamanya. 35 Pada hari yang pertama haruslah ada pertemuan kudus, janganlah kamu melakukan sesuatu pekerjaan berat. 36 Tujuh hari lamanya kamu harus mempersembahkan korban api-apian kepada TUHAN, dan pada hari yang kedelapan kamu harus mengadakan pertemuan kudus dan mempersembahkan korban api-apian kepada TUHAN. Itulah hari raya perkumpulan, janganlah kamu melakukan sesuatu pekerjaan berat. 37 Itulah hari-hari raya yang ditetapkan TUHAN, yang harus kamu maklumkan sebagai hari pertemuan kudus untuk mempersembahkan korban api-apian kepada TUHAN, yaitu korban bakaran dan korban sajian, korban sembelihan dan korban-korban curahan, setiap hari sebanyak yang ditetapkan untuk hari itu, 38 belum termasuk hari-hari Sabat TUHAN dan belum termasuk persembahan-perse atau segala korban nazarmu atau segala korban sukarelamu, yang kamu hendak persembahkan kepada TUHAN. 39 Akan tetapi pada hari yang kelima belas bulan yang ketujuh itu pada waktu mengumpulkan hasil tanahmu, kamu harus mengadakan perayaan bagi TUHAN tujuh hari lamanya; pada hari yang pertama haruslah ada perhentian penuh dan juga pada hari yang kedelapan harus ada perhentian penuh. 40 Pada hari yang pertama kamu harus mengambil buah-buah dari pohon-pohon yang elok, pelepah-pelepah pohon-pohon korma, ranting-ranting dari pohon-pohon yang rimbun dan dari pohon-pohon gandarusa dan kamu harus bersukaria di hadapan TUHAN, Allahmu, tujuh hari lamanya. 41 Kamu harus merayakannya sebagai perayaan bagi TUHAN tujuh hari lamanya dalam setahun; itulah suatu ketetapan untuk selama-lamanya bagimu turun-temurun. Dalam bulan yang ketujuh kamu harus merayakannya. 42 Di dalam pondok-pondok daun kamu harus tinggal tujuh hari lamanya, setiap orang asli di Israel haruslah tinggal di dalam pondok-pondok daun, 43 supaya diketahui oleh keturunanmu, bahwa Aku telah menyuruh orang Israel tinggal di dalam pondok-pondok selama Aku menuntun mereka sesudah keluar dari tanah Mesir, Akulah TUHAN, Allahmu." 44 Demikianlah Musa menyampaikan kepada orang Israel firman tentang hari-hari raya yang ditetapkan TUHAN.

Kita boleh melihat rujukan kepada Perayaan Pondok Daun dalam Bilangan 29 dan Yehezkiel 45:25.

Tujuh hari Pondok Daun itu diikuti serta-merta oleh hari kelapan yang juga sendirinya adalah satu hari raya, iaitu Penghakiman Hari Besar Terakhir pada hujung sistem milenium itu, dan pengadilan yang kita kongsi bersama kerana telah menyempurnakan diri kita dalam proses ini.

Oleh itu ianya jelas bahawa kita mempunyai tiga urutan tujuh-hari dan satu proses tujuh minggu ke Pentakosta. Tujuh hari pertama adalah untuk pengudusan Jemaat Tuhan. Pada hujungnya, kita berpuasa untuk mereka telah gagal melakukan tindakan dan kaedah sepatutnya disebabkan kejahilan mereka atau kesilapan. Yang kedua adalah untuk bangsa melalui Paskah agar Tuhan boleh berdiam dengan kita. Proses Tujuh Minggu itu adalah agar kita umat pilihan boleh menerima Roh Kudus di dalam kita sebagai satu Jemaat dan sebagai individu-individu dalam Jemaat pada Pentakosta. Kita kemudiannya memulakan perjalanan kita untuk menjadi elohim masing-masing melalui semua bangsa melalui karunia rahmat.

Urutan tersebut jelas dilakukan dalam cara ini untuk menyediakan kita untuk penerimaan Roh Kudus, dan kemudian menyempurnakan kita agar kita dapat mengalami Mesias dan sistem milenium yang dilambangkan oleh Perayaan Pondok Daun Bulan Ketujuh. Dua tempoh tujuh hari Paskah dan Pondok Daun bermula dan berakhir dengan hari kelapan; satu adalah Perjamuan Suci di mana kita memulakan karunia rahmat, dan Hari Besar Terakhir di mana kita menyempurnakan karunia rahmat tersebut dan membantu dalam perluasan Roh Kudus kepada orang lain dengan pengadilan sempurna, iaitu pengajaran serta pembetulan mereka yang dalam kesilapan. Oleh itu, turutan yang dicerminkan dalam turutan pengudusan ini dari hari pertama hingga ketujuh Abib berakhir dengan pelanjutan pengudusan kepada mereka yang berdosa tanpa sedar atau tersilap. Proses ini diteruskan hingga hasil akhirnya, yang dilihat dalam sistem milenium itu dan Hari Besar Terakhir, yang melihatkan pelanjutan karunia hidup kekal kepada semua umat manusia melalui usaha Kristus serta Jemaat.

Jika tujuh hari penuh setiap perayaan adalah hari-hari suci dan bukan hari bekerja, maka kita mempunyai semua had-had hari Sabat bagi tujuh hari penuh perayaan-perayaan itu dan tidak boleh dkerjakan dan adalah satu tanggungan. Namun begitu, sungguhpun Tuhan membenarkan kita kebebasan ini, ianya tidak bermakna bahawa kita mengambilnya sebagai satu lesen untuk kembali ragi lama yang penuh kebencian dan kejahatan dan bergelumang dalam hal-hal duniawi. Tuhan membenarkan kita masa sewaktu perayaan itu untuk menyiapkan kerja-kerja lain; namun ianya waktu SuciNya, dan untuk bahagian waktu hari-hari perayaan itu kita perlu berada dalam acara-acara ibadah, belajar Alkitab dan makan bersama saudara-saudara kita. Kita harus menumpu pada apa yang Tuhan telah sediakan untuk kita dan bukannya pada masalah-masalah lazim rumah atau pekerjaan kita. Kita seharusnya berada dalam keadaan lawatan suci dan menumpu pada apa yang Tuhan telah tentukan untuk kita. Kita perlu menyembahNya dengan lebih betul dan mengasihi sesama kita dengan lebih sempurna, dan kita perlu dikumpulkan di mana Tuhan menempatkan namaNya untuk mencapai ini. Tuhan jelas menyatakan terdapatnya berkat-berkat untuk penurutan dan kita semua perlu melakukan pekerjaan Bapa kita.

Sebabnya kenapa Jemaat-jemaat Tuhan telah berhadapan dengan begitu banyak kekeliruan dan kesilapan dalam abad kedua puluh adalah kerana mereka tidak memelihara hukum-hukum Tuhan dan bertumbuh setia melalui sistem ini.

Jemaat Tuhan telah memperkenalkan Kalendar Hillel ke dalamnya di bawah pimpinan Herbert Armstrong dan dia telah membawanya seterusnya ke dalam sistem-sistem Radio COG/WCG. Namun begitu, Jemaat Tuhan Radio telah memelihara Perayaan Paskah dan Roti Tidak Beragi untuk tempoh penuh lapan hari itu dari 14 hingga 21 Abib. Jemaat ini bersungguh-sungguh di dalam apa yang mereka fahami. Pada tahun 1967 Jemaat mula meninggalkan Perayaan Roti Tidak Beragi dan tidak lagi memelihara tujuh hari perayaan itu dan mula bekerja pada hari-hari tersebut. Akibatnya mereka diserahkan kepada kekeliruan dan suatu kependetaan yang runtuh dari segi teologi. Mereka telah memeluk pemahaman ketuhanan diteis dengan dua tuhan yang abadi, dan akhirnya mereka bertindak untuk memeluk kepercayaan tuhan triune itu, dan mengisytiharkan Hukum-hukum Tuhan sebagai tidak lagi beroperasi atau sah. Ada yang kembali kepada pemahaman diteis itu di bawah pelbagai cabang jemaat namun, oleh kerana mereka tidak memahami kudrat Tuhan, mereka tidak mampu memelihara sistem yang betul sehinggalah mereka bertaubat dalam pemahaman mereka tentang Tuhan. Banyak jemaat-jemaat lain dengan latar belakang Sabatarian seperti itu juga telah mengkorupsikan turutan tersebut. Ada yang bersifat Trinitarian; sementara yang lainnya tidak memelihara sebarang Hukum-hukum Tuhan dengan mengisytiharkan ianya tidak lagi sah. Ada yang salah hitung dan memelihara empat Paskah dalam setahun, dan mencuci kaki mereka dengan sarung kaki masih bersarung. Korupsi pelik ini hanya terbatas oleh kebolehan bani syurgawi derhaka untuk mempengaruhi umat manusia yang senang ditipu yang terpisah dari Roh Kudus.

Benar sekali seperti yang dituliskan Tuhan melalui para nabi:

Jalan-jalan ke Sion diliputi dukacita, karena pengunjung-pengunjung perayaan tiada; sunyi senyaplah segala pintu gerbangnya, berkeluh kesahlah imam-imamnya; bersedih pedih dara-daranya; dan dia sendiri pilu hatinya. (Ratapan 1:4) (penekanan ditambah)

Perayaan-perayaan itu telah dikorupsikan oleh keinginan untuk kuasa dan penggunaan kuasa bani syurgawi derhaka untuk menyebabkan Jemaat berbuat silap. Tuhan mengatakan kepada Israel dan umat pilihan:

“Jangan lagi membawa persembahanmu yang tidak sungguh, sebab baunya adalah kejijikan bagi-Ku. Kalau kamu merayakan bulan baru dan sabat atau mengadakan pertemuan-pertemuan, Aku tidak tahan melihatnya, karena perayaanmu itu penuh kejahatan. 14 Perayaan-perayaan bulan barumu dan pertemuan-pertemuanmu yang tetap, Aku benci melihatnya; semuanya itu menjadi beban bagi-Ku, Aku telah payah menanggungnya.” (Yesaya 1:13,14)

Tuhan tidak tahan menanggung korupsi perayaan-perayaanNya.

Aku akan menghentikan segala kegirangannya, hari rayanya, bulan barunya dan hari Sabatnya dan segala perayaannya. (Hosea 2:11 NWT)

Tuhan, juga melalui para nabiNya, telah membersihkan jemaatNya banyak kali sudah, dan Dia melakukannya lagi kepada Jemaat agar kita dapat memulihkan doktrin-doktrin sebenar seperti mana ia asalnya dipelihara.

Ketika Ahab telah merosakkan Israel, Tuhan telah mengangkat tokoh-tokoh seperti Yehu dan Yonadab bin Rekhab, untuk mengasingkan serta menghapuskan hamba-hamba Baal dalam Israel. Baal merupakan tuhan triune sistem Babilon. Tuhan diteis atau dua lipat hanyalah satu sudut tuhan ini. Yehu telah memulakan penghapusan penyembah-penyembah palsu ini dan kemudian jemaat telah dikumpulkan bersama dan melalui satu muslihat Tuhan mengasingkan jemaat Baal daripada umatNya sendiri dan kemudian menghapuskan mereka dan tiada seorangpun yang tinggal hidup. Dalam ertikata rohani, tiada seorangpun yang menyembah tuhan palsu akan mewarisi kehidupan serta Kerajaan Tuhan.

20 Selanjutnya Yehu berkata: "Tentukanlah hari raya perkumpulan kudus bagi Baal!" Lalu mereka memaklumkannya.

23 Sesudah itu masuklah Yehu dan Yonadab bin Rekhab ke dalam rumah Baal, lalu berkatalah ia kepada orang-orang penyembah Baal di situ: "Periksalah dan lihatlah, supaya jangan ada di antara kamu di sini seorangpun dari hamba-hamba YAHOVAH, melainkan hanya orang-orang yang beribadah kepada Baal." (2 Raja-raja 10:20,23 NWT)

Setelah mereka berkumpul dan hamba-hamba sejati Yahovah telah dikeluarkan, Yehu telah melantik 80 orang dan memastikan bahawa mereka menghapuskan penyembah-penyembah palsu itu dari jemaat Israel dengan nyawa mereka sendiri sebagai tebusan. Dengan cara itu, Baal telah disingkirkan dari Israel pada waktu itu (2 Raja-raja 10:24-26). Kependetaan diserahkan tugas ini dalam pemulihan nanti. Tiada sebarang penyembah sistem triune mahupun tuhan-tuhan multipel akan dibenarkan terus tinggal dalam jemaat dan masuk Kerajaan Tuhan.

Jadi, Tuhan mengatakan melalui Nahum bahawa mereka tidak akan memelihara perayaan-perayaan itu dengan betul, namun mereka akan dipulihkan semula.

Lihatlah! Di atas gunung-gunung berjalan orang yang membawa berita, yang mengabarkan berita damai sejahtera. Rayakanlah hari rayamu, hai Yehuda, bayarlah nazarmu! Sebab tidak akan datang lagi orang dursila menyerang engkau; ia telah dilenyapkan sama sekali! (Nahum 1:15 NWT).

Apabila Mesias datang mereka akan merayakan semua itu dan tiada seorangpun yang akan dibenarkan merosakkan perayaan-perayaan itu mahupun pemahaman serta pengetahuan Tuhan. Dari masa itu, musuh itu serta bani syurgawi derhaka akan dikurung dan tidak lagi mengkhutbahkan keberhalaan dan korupsi (Yesaya 66:18-24; Zakharia 14:16-21). Semua akan mengenal Allah yang Maha Esa dan Yesus Kristus yang diutusNya (Yohanes 17:3).

Kita menurut sekarang ini sebagai Jemaat dan kita setia kepada iman yang mula-mula diberikan kepada orang-orang kudus. Hanya dengan cara ini saja pemulihan itu dapat disempurnakan.

Langkah pertama adalah melibatkan diri dalam proses pengudusan 1 Abib dan maju kepada 7 Abib, dan jemaat akan berada dalam posisi di mana ia dapat terus maju kepada Paskah dan Kristus dapat memperbaharui hubungannya dengan mereka. Dengan cara ini, kita membantu mereka dengan menjadikannya mungkin bagi mereka yang berlaku silap untuk layak diperbaharui. Pemelilharaan perayaan-perayaan ini dengan cara yang betul adalah perlu bagi perhubungan berterusan dengan Tuhan dalam Roh Kudus serta pertumbuhan dalam keimanan.

Melalui penurutan kita menjadikannya mungkin bagi orang lain untuk memahami dan ditambah kepada tubuh Kristus, dan untuk Tubuh itu tumbuh sebagai Jemaat Tuhan dan dalam kebenaran dan keikhlasan keyakinan.

Kami akan mengeluarkan ini sebagai satu karya. Satu pita rakaman akan dikeluarkan dan ia harusnya dimainkan kepada Jemaat-jemaat Tuhan.

Wade Cox

